
Indonesieraz, lumbung hitzak «arroz-aletegia» esan
nahi du: biltegi kolektibo edo metatze-sistema bat
da, Indonesiako landa-eremuetan komunitate batek
ekoitzitako uzta gordetzeko erabiltzen dena, etorkizu-
nean baliabide komun partekatu gisa baliatu eta irizpi-
de kolektiboen arabera banatzeko. Hedaduraz, euska-
razko auzolan hitzaren antzeko adiera luke, beraz. 
Horrez gain, esku artean duzun argitalpena ekoizteko
sortu den sarearen zerizana ere bada lumbung. Izan
ere, zazpi herrialdetako zazpi idazlek ipuin bana
idatzi dute auzolanaren inguruan, eta beste horren-
beste argitaletxek argitaratu dute bilduma, zeinek
bere hizkuntzan. Auzolanaren hamaika ertz eta ikus-
pegi ageri zaizkigu, fikzioaren tresnen bidez artez jo-
siak, kultura eta egiteko modu gurean oso errotu ba-
ten adierazle askotarikoak.

narratibA

• Auzolanaren inguruko pieza literarioak
sortu dituzte mundu osoko zazpi idazlek,
eta beste horrenbeste argitaletxek
argitaratu dute bilduma, zeinek bere
hizkuntzan. 

• Txalapartak euskaraz argitaratu du
bilduma, eta Uxue Alberdik “Ikaroren
azpian” ipuina idatzi du horretarako.

• Hauek dira proiektu kolektibo honetan
parte hartu duten argitaletxeak eta
herriak: Almadía (Mexiko), gaztelaniaz;
Txalaparta (Euskal Herria), euskaraz;
consonni (Espainiako Estatua),
gaztelaniaz; Dublinense (Brasil),
portugesez; Al-Mutawassit (Siria),
arabieraz; Cassava Republic Press
(Nigeria), ingelesez; Hatje Cantz eta
documenta fifteen, alemanez; eta Marjin
Kiri (Indonesia), indonesieraz.

lumbung
1. iz. Indonesieraz, aletegi
komunala, eskuarki arrozarena,
uztaren soberakinentzako biltegi
gisa erabiltzen dena,
komunitatearen onurarako.
Arkitektura-egitura mota jakin bat
eta haren erabilerak definitzen
ditu.
2. iz. Praktika gisa ulertuta,
baliabide partekatuen kudeaketa
eta lan komunitarioa izendatzen
ditu. Amankomuneko bizimodu bat
eta balio, ikaskuntza eta
kosmologia multzo bat dakartza
berekin. 


